
Пренумерата в краю:
30 грошей місячно,
80 „ квартально,

1-50 „ полрочно,
з зл. рочно.
В Амерыці: 1 дол. рочно.

В Чехословакии:
2 кор. місячно, 10 кор. полрочно,

20 кор. рочно.
Ціны оголошепь:

Ціла сторона 120 зл., Ѵа сто
роны 60 зл., гІ4 стороны 35 зл., 
Чз стор. 20 ЗЛ., */1в стор. 10 зл.; 
оголошеня малы за 1 мм. 20 гр., 
в тексті 30 гр., перед текстом 
40 гр. При місячном и долшом 

оголошеню значка знижка.

Конто чекове Нр. 404.155.

Выходит в каждый четверг.

Редакция и администрация в Крывиці. — Адрес „Лемко“ Крылица

Як належит розуміти бесіду 
ген. Славой - Складковского.

В поперсдном числ: подали мы в скоро- 
ченю бесіду предсідателя Рады Министров 
п н. Складковского, высказану в Сеймі.

В першой части своей бесіды г-н премер 
ввернул ся до цілого польского населеня, што- 
1 А1, оно ііошановало всі рациональны' права 
меньшинств и не стремілО николи до ограни- 
ченя тых прав, а в другой части зазначил, че
го теперешне правительство жадат от мень
шинств и коли тоты меньшинства могут осяг- 
нути полны граждански права.

Относительно той другой части належит 
припомнути слова г-на промера, котрый зая
вил. што национальны меньшинства мусят от
носити ся до державы, в котрой жиют, льояль- 
но и пгто льояльность тота не можс быти па- 
сывна, але мусит она проявляти актывность 
в напрямі вскріпленя державы, в котрой жиют 
меньшинства.

Якже в виду тых слов руководителя пра
вительства, мают поступали национальны 
меньшинства и што они мают робити?

В першой мірі каждый с национальных 
меньшинств мусит здати собі справу с того, 
што жие в польской Державі, што тота держа
ва ест его отчином и што его судьба ест тіено 
звязана с судьбом той державы, бет то перша, 
и пайважнійша. заповідь доброго гражданина, 
на котрой основуют ся всі дальній обовязкы, 
вся да'льша робота и всі права каждого граж
данина без взгляда на тото. чи ест он поляком. 
Руснаком, німцом. або кым иншим. Всі они 
населявт одну державу, творят отже леякобы 
одну родину и от их згодливого сожитя зави
сит добро цілого краю. В той родині ніт стар
ших и молодших, ніт ліпших и планьших, ніт 
любленых и нелюбов, всі они ровны, всі они 
мают одынаковы права и одынаковы обо
вязкы.

Узнаючй тоту першу заповідь за обовязу- 
юче правило, не трудно уж виснути с него 
дальній обовязкы и права, вели ходит о обо
вязкы сут они барз легкы и приносячи ко
рнетъ и тым. кто их выполнят. Дадут ся они 
описати пару словами: не сідьме с заложены-

ма руками и не спийме втотчас, коли другы 
робят.

Каждый мусит робити якуси пожиточну 
роботу на том терені и в таких розмірах, где 
он стало жив и на што позваляют ого силы, 
наука и зпане. Зробили хлопы кусок новой 
дороги, або поправили стар^,' зрегульовали 
корыто рікы и каменец засадили лозином. 
нридба.ти они добра своей громаді и державі.

Осушил хлоп фалаток неурожайной мла- 
кы и замінил ю на плодоносну луку — або 
засадил неужиткы ліеовыма деревами, або за
ложил коло своей хаты красный сад — при- 
спорил он маетку собі и державі и причинил 
ся до вскріпленя краю.

Основали селяне економичный коопера
тив. молочарню, склеп чи дашто инше, дали 
также подвалины под власне и державно до-

13 ,.Карпатском Звоні“ появил ся интерес
ный артикул, подписаный через г-на Корне
лия Ганасёвича, начального директора Союза 
Рускых Кооператив. Артикул тот дав нам воз
можность довідат ся, откаль украинофилы ма
ют средства на ціли агитации.

Одним с финансовых жерел той агитации 
сут доходы с продажи церковных маетков. На 
продаж церковных грунтов позвалят конкор
дат але под условием, што метрополит Шеп- 
тыцкый и епископы Хомышин и Коцыловскый. 
ужиют гроши, одержаны за проданы грунты 
на такы ціли. котры бы пропаговали ..мир во 
Христі".

Тымчасом. як доказуе автор статі, доходы 
тоты в сумі 17 милионов злотых пошли на 
субвенции украинских газет, на. „Земельный 
Панк котрый достал от метрополита ІПеп- 
тыцкого перешло 2 милионы злотых, а от о- 
бох епископов по одному милиону. Дальше за 
тоты гроши куплено ряд каменпц и маетков 
во Львові, друкарню „Библьос" и т. д.

Не меньше ревеляцийны сут информации

бро. Открыли люде в сел; читальню, ходят до 
ней и читают пожиточпы кнпжкы, подносят 
тым самым духове богатство краю и стают ся 
полновартостныма его гражданами.

Основали хлопы театральный, музычиый, 
спортовый або низший кружок — также при
чинили ся они до организации сельской мо
лодежи и поднесеня ей духовых або физыч- 
ных сил, котры могут быти в разі потребы вы- 
користаны через державу.

Такы всі люде стают ся льояльны и про
являют актывну льояльность. стремячу до 
вскріпленя сил своих и державы а тымсамым 
стают ся гражданами о полной вартости и о 
полных правах.

Яко граждане полноправны и активно - 
льояльны, мают они не лем право, але и обо- 
вязок станути в обороні своей национальной 
отрубности и каждый добрый сожитель той 
державы не може им тых прав отказати, бо 
сам оказал бы ся нельояльным и неполновар- 
тостным гражданином.

оОо—

дыр. Ганасевича относительно другого финан
сового жерела на ціли агитации украинской. 
В часі войны Німеччина отворила украинцам 
в Рейхбанку кредыт в высоті пол милиярда 
марок в золоті.

Кредытом тым завідовал Супрунь. вста
ла там шце сума 350 милионов, котра стано- 
г.ит ось, коло котрой кружит украинска по
литы ка. особенно за границом (Коновалец. 
Скоропадский и др.). Точно о том мог бы ска
зати сенатор Луцкый. швагер Смаль-Стоцкого. 
члена украинской мисии в Берлин!.

Зголошуючи именем руского населеня пре- 
тенсии до церковного фонда, дыр. Ганасевич 
выказуе, же на 2,946.787 греко-католиков в Га
личин і ест руского населеня в воев. львовском 
46,4 процент, в станиславовском 31.4 процент, 
в тарнопольском 44.6 процент и жадат розді- 
ла церковных провинций на рускы и Крайн
евы, а также процентного поділа сум. выру- 
ченых с продажи церковных грунтов.

—оОо—

От кого украинофилы достают средства на агитацию.



Стр. 2. ,.Л Е М К О" Ч. 6. (150)

С Сеймов
На послідной буджетной сесии Сейма в 

Варшаві порушили послы ріжны темы. Бесі- 
довали они о податках, школах, пенсиях для 
емерытов и т. д. Меже иншима бесідниками 
зголосил ся до слова пос. Войцеховскый, ко
трый в острой формі заатаковал львовского 
метрополита Шептыцкого за тото, же тот по- 
слідный не згодил ся, штобы войско приняло 
участь в церковной параді при водосвятю в 
Йордан т. р.

Водосвяте в день Крещеня отбыват ся в 
наіпом обряді барз торжественно, особенно по 
великых містах, где от давна принял ся звы- 
чай. же в водосвятю принимали участь всі най- 
высши урядникы и войско.

В том році коменда. войска во Львові звер- 
нула ся до метрополита Шептыцкого с запы- 
танем. якый порядок буде матп торжество во- 
досвятя и достала отвіт. же с ріжных причин 
присутствие войска на параді ест непожадане 
и щто он в виду того не може згодити ся. што
бы войско присутствовало при водосвятю.

Отвіт метроп. Шептыцкого ест доказом не
терпимости и национального шовинизма, бо 
преця в войску служит также много руснаков, 
котры не лем для парады, але с побожности 
хотіди быти на водосвятю.

Посол Войцеховский звертат отже г Сей- 
мі увагу на росполитыковане украинских свя-

ы х б е с і д.
щенников и метрополита, котрый в своей не
терпимости усунул, або стерорызовал священ
ников рускых, не хотячих выполнити его по- 
литычны приказы и жадат зміны гдеякых то
нок конкордата в том змыслі, штобы усунути 
политыку с церкви.

О росполитыкованю священников - украи
нофилов писали мы уж не оден раз. Хотячи 
тото зло усунути с церквей на Лемковщйні, 
робили мы успішны стараня о креоване от
дѣльной Апостольской Администрации для 
Лемковщины.

Але што ребят тепер всі тоты. котры хо- 
тіли бы дальше уживати проповідальниц яко 
политычных трыбун? Чи успокоили ся они? 
Та где там. Они тепер хотят за всяку ціну до- 
провадити до того, штобы спасовати -Апостоль- 
ску Администрацию для Лемковщины и ро- 
бят скаргу за скаргом до Пиму на Апостоль
ского Администратора.

Скаргы тоты будут повтаряти ся так дол
го, як долго Столица не замінит Ап. Админи
страции на самостоятельна епископство. Чим 
скорпіе тото наступит, тым лучше и для гір- 
ных и для Державы, бо втотчас украинофиль- 
скы священники мусят числити ся с вольом 
своего Владыкы и сідити тихо, выполнятсчи 
лем свои душпастырскы обовязкы.

—ооо—

нов злотых понад буджет. През.~Рузвельт за
явил. же вартат выдати тоты гроши хоц бы 
лем прото, штобы Япония не мала в будущно
сти охоты топити амерыканекы канонеркы на 
Далеком Всході, а также и для удержаня каж
дого врага далеко от границ Амерыкы.

Кытайцы перешли до войны 
партызантской.

Кытайцы. видячи, же в великых боях не 
могут устояти ся перед переважаючима сила
ми японекых войск, котры технично сут вы- 
еквипованы значно лучше, перемінили такты- 
ку и перешли до войны партызантской. по.тя- 
гаючой на том, што они впущают в глубину 
своего краю японекы войска и пак нападают 
иесподівано на их отділы.

Такый способ войны дав- до тепер Чанг- 
Кай - Шеку добры результаты, бо мучит не- 
приятельску армию, котра все мусит быти при
готовлена на папад и николи не може отпо- 
чати.

В генеральных боях Япония относит побі- 
ды. бо кытанекы войска , сут планыпе воору
жены помимо, же Совіты посылают им военны 
материалы.

Генерал Матсуи грозит 
Англии.

Амерыка вооружат ся.
Настали такы часы, же о мир! и безопа

сности державы рішат добре вооружена ар
мия. Прото тыж Злучены Державы Поли. Аме
рыкы приступают до вооруженя в великых 
розмірах.

Презыдент Рузвельт зажадал от конгресу. 
штобы тот послідный ухвалил додатковый 
кредыт на увеличене противлетничого мате- 
рияла в сумі 8 милионов 800 тысяч доляров,

на выеквиповане сухопутной армии 450 тысяч 
дол., перешло 6 милионов дол. на. фабрикацию 
военного материалу?2 милионы дол. на аму
ницию и 15 мил. дол. на будову кораблей. Кро- 
мі того зажадал позволена на будову додат- 
ковых военных кораблей и увеличеня сил мор
ей ых о 20 процент.

Разом зажаданый кредыт выносит пере
шло 34 милионы дол., то ест около 175 милио- 

Генерал японекый Матсуи, знаный с того, 
же все выступят против людям бѣлой расы, за
явил, што дойде до оружного конфликту с 
Англиом. если Англия посуне ся поза звычай- 
ну оборону своих справ в Пытаю и зачне со
дѣйствовати политычно и господарчо с Куо- 
минтангом, т. е. лівом партпом. яка рядит те
пер в Кытаю.

Чи дал ты уж жертву на Руску Бурсу 
в Горлицах? Бели ні, то зроб тото, як най- 
скорше!!!

Што то ест Радио?
Тоты, котры читают газёты, вычитали в літі минулого року, што 

в Италии умер великый ученый, Маркони, котрый вынашол радио.
Сут на селі и такы люде, котры чули уж выходячи со скринкы му

зыку и спів, або слова, выповіданы нераз барз далеко. Але не вшитікы 
мали случайность прислухувати ся через радио співови и музыці, а идце 
меньше ест такых. котры знают, в якый способ голос може летіти на со- 
ткы и тысячи кильометров и долетіти до скринкы, находячой ся в нашей 
хаті. Прото тыжеподіваме ся, же опис радия заинтереоуе неодного и при
чинит ся до поширеня тых пожиточных апаратов по наших читальнях 
и кооператывах.

Початок радия дали телефоны. Сут то апараты, котры несут по дро
тах звукы мовы на далеки пространства. Способ переношена голосу по
лагав на том, же при бесідованю дыржат наши голосовы струны и при- 
мушуют дыржати металеву бляшку в том телефон!, до котрого бесідуеме. 
Дыржане тото переносит ся по дротах до другого телефону и выкликуе 
в нем такы самы дыржаня, а тым самым передав тот сам голос.

Телефоном можна говорити на великьь отдаления, але телефон мае 
и свои злы стороны. Передовсем голос идѳ по дроті, котрый не даст ся 
всяди перепровадити, притом дроты коштуют много грошей и нищат ся 
с часом; кромі того телефоничну розмову може слухати лем оден чело- 
вік, тот, для кого ест розмова перезначена. Телефоничны розмовы на 
барз велике отдалене (на тысячи кильометров) чути слабо. Также слабо 
чути телефоничны розмовы в часі вітру и бурі, а часто трафят ся и так, 
же вітер позрыват дроты, або повывертат столпы и перерыват телефо- 
ничну сіть.

Тоты невыгоды спричинили, же от парунадцетох літ учены люде 
зачали надумывати ся, якым способом можна было бы зробити такый 
апарат, котрый передавал бы выразно голос на велике отдалене и обхо
дил ся’без дроту, котрый при телефон! лучит бесідуючого со слухаючим. 
В трудах над тым вынаходом почастило ся німрцкому физыкови Гайн- 

рихови Герцбви вынайти в р. 1887 т. зв. „електрычны волны (фалі) и то 
дало початок до вынахода радио, котре вынашол италийскый ученый 
Маркони в р.’ 1895.

Електрычны волны можна вытворити в ріжный способ. Сут маши
ны, котры вытворяют перемінный електрычный ток, якый змінят свой 
напрям 200 тысяч раз на секунду. Тоты машины достарчают нам такых 
електрычньіх волн. Также, світлячи ся по великых містах т. зв. „луковы 
лямпы”, в котрых світят ся розжарены до білого електрычным током два 
фалаткы угля, дают нам електрычны вольны. Тепер до вытворяня елек- 
трычных волн уживают найчастійше електрычньіх лямп, котры назы
вают также радиевыма лямпами.

Електрычны волны отличают ся тым, што росходят ся на всі сторо
ны с небывалом скоростю (триста тысяч км на секунду) и што ніт для 
них ниякой перешкоды. Переходят так само добре'повітрем, як и через 
просторы без повітря. Перебивают ся без ослабленя через муры, метале
вы плыты, землю, мур, ткло и идут на всі стороны в повітрю, не потре-. 
буючи дротов. При помочи тых електрычньіх волн зачали ище перед 
войном надавали телеграмы без дроту,'а в часі войны світовой уживане 
телеграфов без дроту было уже загальне.

Але самы електрычны волны, хоц розносят ся они незвычайно ско
ро во во! стороны, не занесут голосу до нашего уха. Они лем переносит 
звукы с одного мі'сца на друге, але штобы зловит их, треба на тото спе
циального приряду. Приряд тот ест двоякый. Оден, то такый апарат, ко
трый принимал голос (спів. музыку, промовы) и тот апарат называл ся 
микрофон. Ост то приряд с барз елястычныма и вражливыма, метале- 
выма бляшками, подобными до тых, якы сут при телефон!, в трубці, до 
котрой бесідуеме. Дыргане тых'бляшок, коли перед микрофоном кто го
ворит. або співат, выкликуе зміну силы електрычного току. Коли полу- 
чиме тепер микрофон дротами с апаратом, вытворяючим електры іпы вол
ны, то звукы голосу, Пісні, чи музыкы достают ся на тоты волны, выкли- 
куют у них также дыргаце и втотчас несут голос на безмежны отдалена. 

(Продолжене в слід. числі).



Ч. 6. (190) „л Е м К О" Стр. 3.

На што уважати при поиню живины.
У нас на загал звертат ся мало увагы на 

поине домашних звірят. Найчастійше видит 
ся. же пастух выганят статок рано и вечером 
до потока, штобы он там в прорубах напил ся 
до сыта.

При таком поиню домашних звірят селя
нин мае неважны втраты, бо корм, якый мы 
даеме волам, коровам и другой скотині, пере- 
творят ся в звірячом организм! не лем на бу- 
дову и отновлене частинок (костей, мускулов, 
серсти и т. д.) або на продукцию молока, але 
также на удержано теплоты тіла.

Знака ест річ. же человік голодный боль
ше терпит от зимна як сытый, худый мерзне 
скорше от толстого. Особенно омаста дао дуже 
тепла и прото тыж в зимі человік мусит іети 
маснійше як в літі.

Так само діе ся со звірятом. Чим зимній- 
ше ост в стайні. тым больше паши потребуе 
звірина на удержано потребной звірятам те
плоты тіла.

Знаючи о том. сами легко додумаме ся. же 
не ост то всьо одно, яку воду пют звірята — 
зимну чи теплійшу. бели скотина папе ся сту
деной воды, то цілый ей организм остудит ся 
и штобы теплота организма поднесла ся до по
требных норм, мусит звіря сужити часть па
ши на вытворено того тепла в организм і. а тым 
самым мусит оно больше достати паши, если 
хочеме. штобы оно не схудло и не утратило 
сил. а при коровах, не утратило молока.

С того видно, же господар свойом дбало- 
стю. свойом роботом и доглядом може заоща- 
дити паши, если зверне увагу на кажду. хоц 
бы и найменыпу річ.

Звірята потребуют дуже воды. Так як ро
сли ны без воды не могут поберати корму с зе- 
млі и марніют. так само и звірята могут вы- 
користати належито корм лем втотчас, коли 
он ест добре подзвяканый и змішаный с жо- 
лудковыма соками и водом. Вода отже ест до- 
конче потребна для звірят и звірята пют ду
же воды. Вол. котрый важит 500 кг., потребуе 
50 кг. денно воды, корова иіЦе больше, бо 60—

В совітах розстріляно 
судиев военного суда.
Француска газета ... Іе МатеіГ доносит че

рез своего корѳепондента с Москвы, же всі чле
ны военного суда, котрый засудил на кару 
смерти Маршала Тухачевского были пак аре
стованы и розстріляны. Остал лем оден 
Блюхер.

( того видно, же в Совітах сідит безпечно 
• іем Сталин и прокуратор Вышинский, котро- 
то выбрано на ново. Регата то так: одны гынут. 
другы выплывают, штобы за недолгый час по- 
ділити судьбу попередников.

В Німеччині переслідуют 
католиков.

Гитлер розвязал организации католицкой 
молодежи во всіх епархиях німецкой провин
ции Баварии, зашмаряючи тым организациям, 
же их члены ведут противдержавну роботу. 
Заряджене тото выкликало серед баварского 
населеня сильне занепокоене, бо Бавария ціла 
ест католицка.

С кругов правительственных подносят по
требу одноцільного выхованя молодежи в ду
ху народно-социялистычным. Тому перешкад- 
жали католицкы организации, — прото их 
розвязано помимо конкордату с Ватиканом. 

70 кг., конь 24—-26 кг., а овца 3—4Ѵ2 кг. на 
кажде 50 кг. ваты.

В літі. коли звірята ідят зелену пашу, по
требуют меньше воды, але в зимі. при паші 
сухой, звірята потребуют дуже воды. Прото 
тыж в зим; належит давати домашным звіря
там воду огріту, а по крайной мірі выстоялу 
в стайні. Вода найлучша для звірят ест така, 
в котрой вложена рука не отчуват острого зи
мна (около 15 градусов).

Чим зимнійша ест вода, тым осторожній- 
ше треба ю давати звірятам. Особенно велику 
осторожность належит заховати при поиню ко
ней змученых и согрітых.

Штобы согріты кон! не пили воды лапчи- 
во. треба им дати передом мокрого сіна. а во
ду аж втотчас, коли они остігнут. Добре ест 
также до воды шмарити пару стебел сіна. бо 
конь втотчас не повольнійше.

Для рогатой скотины ест студена вода 
меньше шкодлива як для коней, але. при да- 
ваню воды огрітой щадиме на паші и прото 
оплачат ся додати собі кус труду и пригото
вити все до поиня воду теплаву. Коровы вы- 
сокотільны повинно ся поити все лем водом 
огрітом.

Як постучати при 
египетском запаленю очей.

Державна служба здоровя запотевала в 
одном тыждні 255 случаев егыпетского запале- 
ня очей, бет то доказ, же страшна тота хворо

ста розвивау.ея у_цас серед дітей барз скоро.
Прото тыж кажда мати повинна знати, як 

належит поступати при той страшной хвороті. 
Егыпетске ^палене очей треба куровати як 
найскорше, бо занедбане може спричинити ціл- 
ковиту утрату зріня.

Діти хворы на очи треба сейчас выпргы 
вити до лікара, котрый збадат, чи дітина мо
же ходити до'школы и стыка ти ся с другыма 
дітьми.

Перши ознакы запаленя очей, то прцкре 
чувство свяленя, причом печут повікы. Діти 
скаржат ся, же болят их очи. а под повіками 
штоси заваджат, як бы кто піеку насыпал. По
вікы сут червены, а часто, особенно рано по 
спаню повікы , закысают. Причином того свя
леня и заваджаня в очах сут маленькія просты, 
якы робят ся на внутренней стороні повік.

Заразкы егыпетского запаленя очей, зва
ного иначе трахома переносят ся легко с хво
рого на здорового и западают на ню найчастій- 
ше діти малокровны и шкрофиличны, для ко- 
трых ест она найопаснійша.

При трахомі треба в хаті перестеригати и- 
деальной чистоты, бо порох, дым а также аж 
и вітер дражнят очи и утрудняют курацию. 
Хыжу треба часто вітрити, с хворым мати ма
ло стычности и отсунути от него малы діти. Не 
можна уживати той самой мискы до мытя. ани 
одного ручника. Рукы хворому не подавити и 
не терти руками очей. Рукы мыти часто в те
плой воді мылом.

Лікы для хворого и вата мусят быти схо- 
ваны отдільно, а всі жиючи в той самой хаті 
повинни очи промывати легкым роствором 
борного квасу (1 ложочка на шклянку перева- 
реной воды).

Борный квас пайлучше. ест держати в 
шкляной заікоркованой фляшочці, а вату в зам- 
кненом шкляном слойку.

Пожичкы на родинны 
оплаты-

О пожичках на родинны оплаты писали 
мы уж в прошлом році; але же число прену
мераторов все увеличат ся, а пожичкы тоты 
направду сут для хлопа користны, прото по- 
даеме коротко, якы треба мати условия, што
бы одержати ножичку на оплаты родинны.

Пожичку на родинны оплаты може доста
ти иптабульованый властитель малого госпо
дарства, обнимаючого 5—15 гектаров грунту.

Пожичкы дав ся пото, штобы не дробити 
господарств и не заміняти их на господарства 
карликовы, котры не потрафят выкормити и 
удержати родины. Пожичка мусит быти заин- 
табульована на грунті и не може быти мень- 
ша. як 1.000 злотых.

бели сума жаданой пожичкы ест невели
ка в пропорции до вартости господарства и е- 
сли не перевысшат она 3.000 зл.. в таком слу
чаю отаксоване маетку беручого пожичку. мо
же наступити на основ: пересланого до Банку 
Рольного квестионара и таксаторы не мусят 
приізджати на міеце для переведеня отаксо- 
ваня. бели комисия приізджат на грунт, то 
комисийны кошты платит беручий пожичку.

Пожичку таку достае ся на 10, 15. 20 и 25 
літ и процент выносит 1 от ста рочно. Кромі 
того должник платит На процент от ста рочно 
тытулом администрацийных выдатков.

Пожичкы сплачат ся в двох полрочных 
ратах припадаючих дня 1. квітня и 1. жолтня 
каждого року. В том часі платит ся аморты- 
зацийну рату и процент. Должникови прислу- 
гуо право в каждой хвилі оплатити цілый 
долг, згітргненый на оплаты родинны.

Господар, котрый хоче достати пожичку 
на родинны оплаты, повинен зажадати от Дер
жавного Банку Рольного прислана ему кве
стионара, котрый належит точно выполнити, 
дати потвердити через Заряд гмины и отосла
ти до властивого Отділу Рольного Банку.

По одержаню квестионара Банк повідо- 
мит стараючого ся о пожичку, якы документы 
мусит ище переслати, штобы просЬба могла 
быти дефинитывно рішена.

Годов ЛЯ коз.
Представителі Шлеской. Краковской. По- 

знанской и Поморской Палаты Рольной ріши- 
ли урядити конференцию посвячену справі хо- 
ву коз.

Темой обрад буде проектоване выдане за
кона о присмотрі над годовльом коз в Полыці. 
В проект! том ходит о тото, штобы надати на- 
прям годовлі коз. запровадити контролю их 
молочности и постирати ся о добор росплодо- 
вого материяла.

В Полыці ест тепер 400 тысяч коз. В про
шлом року причинило ся около 40 тысяч штук, 
бет то дивне. бо до того часу число хованых 
коз стало маліло.

Прошлорочна надвыжка пояснят ся тым. 
же повстае чим раз больше подміетовых осель. 
и што люде роздробяют чим раз больше свои 
'грунты, а не могучи удержати коровы, пере- 
'шли на козы, котрых годовля ест легка, деше
ва и хосенна.

В Редакции „Лемка” в Крыниці можна 
достати ріжны книжочкы религийного со- 

держаня.



Стр. 4. „Л Е М К О" Ч. 6. (190)

Што чути в світі и в краю
Загынул в Румунии совітскый посол. Пе

ред пару днями загынул в Букарешті совіт- 
скый посол Теодор Бутенко. Подозрівают, же 
ест он замордованый. Бутенко был назначе- 
ный послом в Букаресті и осіл там перед дво- 
ма місяцами по откликаню посла Островского.

В неділю дня 6. т. м. около годины 8-ой 
вечером выіхал самоходом с посольства до 
своего дому и от того часу слід по нем пропал. 
Шофер твердит, же отвез го до дому и ждал, 
аж Бутенко замкнул за собом двери своего по- 
мешканя.

Служаща натоміст заявила, же положила 
ся спати аж о год. 11., але до того часу Бутен
ко до дому не вернул. Переведено слідство вы
казало. же на сходах его дому сут сліды кыр- 
гпг. С того знаку додумуют ся, же Бутенко был 
порваный. а може и убитый.

Катастрофа совітского самолета. ПІтобы 
дати помоч полярной експедыции Папанцева, 
хотіла Москва выслати на полночный бігуп 
великый самолет „V — б“. Хотячи выпробо- 
вати лет того самолета — взнес ся на нем в 
воздух Гудованцев разом с полном залогом, 
зложеном с 18 особ.

Самолет взлетіл в воздух и наіпол ся во 
гмлі, в виду чого летчик нич не виділ и уда
рил о вершок горы.

С 19-ох людей, находячих ся на самолеті 
13 убило ся на смерть, трое ест тяжко ране
ных, а лем трое вышло здорово.

Были убиты: перший комендант самоле
та Гудованцев, другый комендант Панцев. 
перший офицер Демин, другый офицер Лягу- 
зов, третий офицер Кулагин, перший навига
тор Тиклянд и 7-ох инших.

С Мурманска выслано па місце катастро
фы слідчу комисию.

Чи Совіты выступают с Лигы Народов? 
Газеты доносят, же Совіты рішили выступити 
с Литы Народов, если Англия и Франция не 
згодпт ся на карпы санкции в виду Японии, 
бели бы тоты віети Оказали ся правдивы, о- 
значало бы тото, што Совіты рішили высту
пити оружію против Японии.

Корень житя — Жень-Шень. Во всхсф- 
но - полуд новой части Манджурии, в недоступ
ных горах, где ище не загостила сокыра ани 
пила росне барз интересна долголітна трава, 
маюча в землі дост грубый корень. Корень тот 
называют у нас „корень житя“, а по кытай- 
скы „жень - шень“, што значит корень -че- 
ловік.

Корень той травы ест званый азийскому 
населеню от непамятных часов яко лік на всі 
хвороты. Коренем тым можна выгоити глубо
ки раны, от кореня того оздоровливают хво
ры на сухоты и другы тяжкы хвороты. корень 
тот привертят житевы силы людям умераю- 
чпм и выбитым цілком с сил.

Нич дивного, што европейска медицина 
заинтересовала ся том рідком и незвычайно 
цікавом траком и петроградски лікары завя
зали товариство кореня житя. котре в 1911 р. 
мало выіхати до манджурии. отпайти тот ко
рень и поробити на нем научны досвіды. Але 
воина світова перешкодила их наміреням.

По войні переводят над тым коренем не
важны оаданя лікары Амерыкы, Франции и 
Японии, бадаючи его хемичны складники. 
Корень тот учены перевезли с манджурекых 
ліеов и хотіли плекати его в огородах. Але 
іптож? Трава росне и корень росне але тот

Отвіт. редактор: Гарас Громосяк в Крыниці. 

огород овый корень не мае лічебных свойств. 
Видно с того, же свою лічебну силу черпал тот 
корень с землі. В виду того учены почали ба- 
дати землю, где росне тот корень. Выслід тих 
бадань был незвычайный. Оказало ся, же на 
міеци где росне лота чудотворна трава, не ро
сне нич инше, лем мох. Переведена анализа 
грунту выказала, же земля ест там радио
активна и же именно тото свойство почвы дае 
лічебну силу королю.

Учены почали глядати такой самой по
чвы и нашли ей лем невеликий кусок в Мек- 
сыку в Середной Амерыці. Пересадили там 
корень жень-шень и оказало ся, же мае он 
лічебны свойства.

Місц таких, где росне тота чудотворна 
трава ест чим раз меньше, бо радиоактивна 
почва може находити ся лем в глубоких ска
листых лісах, котрых ище не рубал пикто, 
ани не знищил огонь. Таких закутан ест чим 
раз меньше на землі.

Корень житя дійствуе на організм чело
века иначе як наши европейскія лікы. Он не 
ест ліком на тоту, або другу хвороту, але от- 
моложат цілый організм, дае ему силы мо
лодца и отраджат сужиты частинкы людско
го организма, через што организм стае ся силь
ный и сам боре ся успішно с каждом хворо- 
том.

Нич дивного, же ціна кореня житя ест 
страшно высока (доходит до 100000 доляров 
за штуку) и доступна лем для богатых людей. 
Ціна' тота стала ся одна® причином. же мно- 
гы люде плекают тот корень в огородах и хоц 
он нич не вартат, продают его масово. Правда 
ціна огородового кореня ест значно низша, бо 
выносит всьбго 5—10 дол. за штуку, а.тн* не 
вартат и тих грошей, бо огородовом корень не 
мае ниякых лічебных свойств.

Золотоносна пончоха.' В одном голянд- 
ском міеті перевозили стары граты и в часі 
перевоза высунула ся с комоды шуфлядка, с 
котрой выпала звычайна пончоха. На пончо- 
ху не звернул бы никто увагы, если бы не 
факт, же пончоха. была полна золотых монет, 
котрых сума выносила 50 тьщяч голяндекых 
фльоренов.

П О МIЩ А Й Т Е
ОГОЛОШЕНЯ

В ГАЗЕТІ „ЛЕМК0“.

Открыте читальні им М Качнов- 
ского в Ліщинах пов. горлицкого.

Долго ждали Ліщины на свой очаг куль
туры. Уж в 1914 р. хотіли ліщиняне открыти 
у себе читальню, мали уж подписаны статуты 
и позволене Староства, але настала война и 
всьо пропало. Спраав основаня читальні от
влекла ся на долго и аж тепер, коли по всіх 
сусідных селах розвивают ся добре читальні. 
задумали и Ліщиняне открыти читальню у 
себе.

Дня 23. січня т. р. собрало ся праві ціле 
село и под выбраным на час собраня предеі- 
дательством г-на Костя Цыклиняка с Кунко- 
вы перевели основательно собрано читальні 
им. М. Качковского.

На собрано пришол также міецевый свя
щенник о. Роман Горчицкый. котрый приви
тая собраных и пояснил им ціль и корпеть на
уки, потребну особенно населеню Ліщин. ко
тре. занимаючи ся домашним деревяным про
мыслом. волочит ея с тыма товарами по пілом 
краю.

Ліщане — то не бодай якы ремесельникы 
и купцы. Они цілу зиму- вырабяют ріжны 
предметы с дерева и под весну выізджают с 
нима до Крыницы, Кракова, Катовиц. Позна
ни. Варшавы и другых великых міет Польщи. 
Там продают товар и вертают домю на зиму. 
Для них отже в періпой мірі ост потребна на
ука и они зрозуміли вагу наукы. осногуючи 
читальню.

Уж перед основаном ліщинска молодеж 
заняла ся колядом и жертвовала читальні па 
початок значку суму грошей.

По килькох бесідах о значеніе культуры 
для села и вписаню ся членов приступлено до
выбору выділа читальні. до котрого были вы
браны: Петро Цапинскый, предеідатель, Сте
фан Чергоняк. заступник предеід., Григорий 
Хованец, сокретар, Стефан Адзима, касиер. 
Гнат Хованец, библиотекар. Теодор Чергоняк 
и Ваньо Войтович — заступникы.

До контрольной комисии выбрано: Ваньо 
Файфер. Стефан Хованец и Теодор Чергоняк.

НоБОВыбраный предеідатель. дякуючи за 
выбор, зложил щиры слова, подякы прибыв
шим гостям с Кунковы, Лоси. Новицы и дру
гых сел и заявил, што доложит всіх сил, што- 
бы нова читальня стала ся правдивым осеред- 
ком наукы, згоды и любви ближного.

По вычерпаню дневного порядку предеі
датель закрыл собрано и в веселом настрою 
люде росышли ся по хатах. Гость.

Номинальна Каса Ощадности
Повіта Краковского в Краков

Рок основаня 1882,

ЦЕНТРАЛЯ КРАКОВ, УЛ. ПИЯРСКА 1.
тел. 115-97, 131-73, 101-03.

Отділеня: КРЫ НИЦ А, тел. 112.

В 6 Л И Ч К А, тел. 6.

Всі порученя входячи в область банковости.

ПОРУЧЕНЯ ДЕВИЗОВЫ
ПОРУЧЕНЯ БИРЖОВЫ 
СХОВОК АВТОМАТ.

СУМА ВКЛАДОВ ПОНАД 35.000.000 ЗЛ.
МА6Т0К ВЛАСНЫЙ ОКОЛО 6.000.000 ЗЛ.

БЕЗОПАСНОСТЬ. ДОБРЫЙ ПРОЦЕНТ.

Типография а. Гольдмана, во Львові, ул. Сикстуска Ч. 19.


